            Рэалізацыя імідж-праекта “Далучыць да роднага слова”  

                                 у бібілятэках Барысаўшчыны
    
Круглы стол “Праблемы чытання беларускамоўнай літаратуры. Папулярызацыя твораў айчынных аўтараў”, ў рамках рэспубліканскай акцыі “Чытаем па-беларуску” (ДУК “Цэнтралізаваная сістэма дзіцячых бібліятэк г.Мінска, красавік, 2011 г.)

Імідж-праект “Далучыць да роднага слова” быў распрацаваны ў снежні 2009 года, з мэтай фарміравання нацыянальнай самасвядомасці дзяцей і падлеткаў і спасціжэння імі нацыянальнай літаратурнай спадчыны. Пры распрацоўцы праекта быў зроблены SWOT- аналіз яго жыццяздольнасці і вызначаны задачы, якія  праект павінен вырашыць. Галоўнымі з іх з’яўляюцца: увядзенне дзяцей у свет  сучаснай беларускай мастацкай і навукова-папулярнай літаратуры, абуджэннне інтарэсу да чытання кніг беларускамоўных аўтараў і актывізацыя дзейнасці бібліятэкараў па рабоце з беларускай кнігай. Прэзентацыя праекту адбылася падчас раённага семінару бібліятэчных работнікаў “Беларуская дзіцячая кніга ў кантэксце часу”, на якім прысутнічалі У.С.Ліпскі, галоўны рэдактар часопіса “Вясёлка”, пісьменнік, А.С.Масла, галоўны рэдактар часопіса “Бярозка”, пісьменніца, Л.В.Несцяровіч, нам. рэдактара часопіса “Бібліятэка прапануе”. Менавіта гэта сустрэча паспрыяла наладжванню сяброўскіх і дзелавых зносін з гэтымі часопісамі і пісьменнікамі, якія іх ўзначальваюць. У рэалізацыі праекта бібліятэка таксама цесна супрацоўнічае з аддзелам адукацыі райвыканкама.

Вынікі дзейнасці па ўкараненню праекта на працягу 2010 і першага квартала 2011 году сведчаць аб тым, што многія супрацоўнікі бібліятэк асэнсавалі, што далучэнне дзяцей і падлеткаў  да чытання на роднай мове патрэбна пачынаць з сябе, таму  што нельга заставіць іншых палюбіць  і зразумець тое, чаго сам не ведаеш і не любіш. А гэта самае, мабыць, галоўнае. І хоць лічбавыя паказчыкі выдачы беларускамоўнай літаратуры для дзяцей павялічыліся не ва ўсіх бібліятэках, адчуваецца цікавасць да творчасці сучасных беларускіх аўтараў. Маніторынг чытання беларускіх дзіцячых кніг сведчыць аб тым, што найбольшым попытам у дзяцей карыстаюцца творы Р.Баравіковай,М.Пазнякова,У.Мазго, У.Ягоўдзіка, А.Масла, беларускія народныя казкі. З навукова-папулярнай літаратуры кнігі “Расліны”, “Рыбы”, “Малая дзіцячая Чырвоная кніга”, зборнік фальклору “Чароўны свет” . 
План рэалізацыі праекта ўключаў правядзенне кірмашу творчых ідэй “Падзяліся поспехам сваім”, у якім прынялі ўдзел 38 бібліятэк горада і раёна. Кожная з іх да ўдзелу ў кірмашы падрыхтавала мерапрыемства, прысвечанае творчасці таго ці іншага пісьменніка,што піша для дзяцей. Нельга пералічыць усе мерапрыемствы, найбольш адметнымі можна лічыць: прэзентацыю кнігі “Крылатая дружына, або птушкі ў беларускім фальклоры” (гарадская б-ка №3), “Парад літаратурных герояў” (Інтэгрыраваная б-ка в. Хаўхоліца) “Запаведная крыніца непазнанага жыцця” (Сельская б-ка в.Зорычы),  “Зорка Венера ўзышла над зямлёю” (Гарадская бі-ка №6). У Цэнтральнай дзіцячай бібліятэцы падчас тэлепраекту “Час чытаць.Калядныя гісторыі”, удзельнікі інсцэніравалі творы сучаснай казачніцы Алены Масла.
На працягу года створаны банк дадзеных, які ўключае рэкламныя лістоўкі па творах беларускіх пісьменнікаў: “Я-кніжка цікавая”. Зараз банкам  дадзеных можа карыстацца кожны супрацоўнік  сеткі бібліятэк Барысаўскага рэгіёну.
Сустрэчы з пісьменнікамі - адзін з найбольш эфектыўных сродкаў папулярызацыі яго творчасці. Дзякуючы цёплым і шчырым адносінам з пісьменніцай А.Масла і У.Ліпскім, школьнікі Барысаўшчыны маглі двойчы сустрэцца з імі на працягу 2010 года. Сустрэчы прайшлі ў Цэнтральнай дзіцячай бібліятэцы, дзе адбылася прэзентацыя кнігі У.Ліпскага “Янкаў вянок” і беларускамоўнай гімназіі №2, дзе А.Масла прэзентавала трэці нумар часопіса “Бярозка” з публікацыямі барысаўскіх школьнікаў. Таксама пісьменнікі наведалі Старабарысаўскую АСШ, дзе сустракаліся з дзяцьмі, настаўнікамі і бібліятэкарамі сельскіх і школьных бібліятэк. У свайю чаргу, па запрашэнню А.Масла, метадыст Л.Захарэвіч прымала удзел у Міжнароднай кіжнай выставе, у лютым 2011 года, дзе экспанаваліся малюнкі да кнігі шведскай пісьменніцы Юі Вісландэр “Малы і мядзведзік”, прадстаўленыя юнымі чытачамі Барысаўшчыны. Рэдкалегія часопіса “Вясёлка” штомесячна запрашае супрацоўнікаў ДУК “Цэнтральная раённая бібліятэка імя І.Х.Каладзеева” на прэзентацыю новых нумароў часопіса, прысвечаных розным краінам свету.У лютым 2011 года у межах праекту адбылася творчая сустрэча з пісьменнікам-земляком Васілём Гігевічам на базе Жыцькаўскай АСШ.
У 2011 годзе рэалізацыя праекта ў бібліятэках горада і раёна паспяхова працягваецца. Тыдзень дзіцячай і юнацкай кнігі быў насычаны мерапрыемствамі па папулярызацыі беларускай сучаснай кнігі і беларускіх дзіцячых часопісаў. Адзін з накірункаў- прэзентацыя кніг пісьменніцы Алены Масла. Восем бібліятэкпадрыхтавалі слайд-прэзентацыі, выставы, інсцэніроўкі казак маладой пісьменніцы. Бібліятэка аграгарадка Вяляцічы аформіла цудоўную выставу-інсталяцыю “Паляна казак Алены Масла”, якую з вялікім задавальненнем наведвалі не толькі дзеці, але і дарослыя чытачы бібліятэкі.

Перспектывы рэалізацыі праекта на 2011 год:

· актыўны удзел у рэспубліканскіх акцыях “Чытаем па-беларуску”(часопісы “Бярозка і“Бібліятэка прапануе””) і “Чытаем разам” (часопіс “Вясёлка”);
· правядзенне раённага Фестывалю “Вясёлкавы карагод”, прысвечанага 100-годдзю Васіля Віткі;
· стварэнне віртуальных кніжных выстаў, прысвечаных сучаснай беларускай дзіцячай кніжцы у рамках раённага  прафесійнага конкурсу “Кніжная выстава- візітная картка бібліятэкі”.

                                                                                       бібліятэкі імя І.Х.Каладзеева

